
CONVENIO DE COLABORACION ENTRE A CONSELLERIA DE EMPREGO E IGUALDADE DA
XUNTA DE GALICIA E O COLEXIO PROFESIONAL DE XORNALISTAS DE GALICIA, PARA
COLABORAR NA SENSIBILIZACION SOCIAL FRONTE A VIOLENCIA DE XENERO E NA
FORMACION DE PROFESIONAIS, NO MARCO DO PACTO DE ESTADO CONTRA A
VIOLENCIA DE XENERO

REUNIDOS

Dunha parte, Maria Jesus Lorenzana Somoza, Conselleira de Emprego e Igualdade, actuando
en nome e representacion da Xunta de Galicia, en virtude do Decreto 112/2020, do 6 de setembro,
polo que se nomean os titulares das vicepresidencias e consellerias da Xunta de Galicia, no
exercicio das facultades que lle confire o artigo 34 da Lei 1/1983, do 22 de febreiro, reguladora da

Xunta e da sua presidencia.

Doutra parte, Francisco José Gonzalez Sarria, Decano do Colexio Profesional de Xornalistas de
Gallicia, actuando en nome e representacion do mesmo, por acordo da Xunta de Goberno do Colexio
Profesional de Xornalistas de Galicia, recollido en reunién ordinaria o 16 de maio de 2020, e en

virtude das funcions que lle outorga o artigo 20 dos seus Estatutos.

As partes intervefien en funcidon dos seus respectivos cargos, no exercicio das facultades que para
convir en nome das entidades que representan tefien conferidas, recofiecéndose mutua e
respectiva competencia e capacidade suficiente para formalizar o presente acordo de

colaboracion e, para estes efectos

EXPONEN:

Primeiro.- Que a Conselleria de Emprego e Igualdade, a través da Secretaria Xeral da Igualdade,
€ o0 6rgano da Administracion autondmica que ten entre as suas competencias impulsar as
actuaciéns conducentes a promocién da igualdade e a eliminacién da discriminacion entre
mulleres e homes, asi como a eliminacion da violencia de xénero. No mencionado ambito
material, a Lei 11/2007, do 27 de xullo, galega para a prevencion e o tratamento integral da
violencia de xénero, modificada pola Lei 12/2016, do 22 de xullo, dispén a adopcion en Galicia de
medidas integrais para a sensibilizacion, e formacién, a prevencion e o tratamento da violencia de

Xxénero, asi como a proteccion e o apoio as mulleres que a sofren.

Segundo.- Que a citada Lei 11/2007, do 27 de xullo, galega para a prevencion e o tratamento

integral da violencia de xénero, recolle a necesidade de velar por un tratamento axeitado da
informacién no referido & violencia de xénero en Galicia, dedicando os seus artigos 9, 10 e 11 ao
tratamento da violencia de xénero nos medios de comunicacién. Nestes artigos prevese que a
Xunta de Galicia garantira que os medios de comunicacion de titularidade publica e aqueles outros
nos que participe ou financie, non emitan imaxes ou contidos que resulten contrarios a finalidade e

espirito do propio Decreto lexislativo 2/2015, do 12 de febreiro.

Asi mesmo, a Xunta de Galicia velara porque se ofreza un tratamento axeitado das noticias sobre

violencia de xénero.

Respecto da publicidade, establécese que nos medios de comunicacién social con actuaciéon no
ambito de Galicia evitarase a realizacion e difusion de contidos e anuncios publicitarios que
xustifiguen ou banalicen a violencia de xénero, ou nos que se contefian, tacita ou implicitamente,

mensaxes misoxinas ou que atenten contra a dignidade das mulleres.

Ademais establece o compromiso dos poderes publicos na elaboracion e difusidn de materiais

dirixidos as e aos profesionais dos medios de comunicacion.

Terceiro.- Que o 15 de novembro de 2016, o Pleno do Congreso dos Deputados aprobou, por
unanimidade, unha Proposicion non de lei pola que se instaba ao Goberno a promover a
subscricion dun Pacto de Estado en materia de Violencia de Xénero, polo Goberno da Nacion, as
Comunidades Auténomas e Cidades con Estatuto de Autonomia e a Federacion Espaiola de
Municipios e Provincias, que siga impulsando politicas para a erradicacién da violencia sobre a
muller como unha verdadeira politica de Estado. A Proposicion non de lei establecia a creacién, no
seo da Comisién de Igualdade do Congreso, dunha Subcomisién que tifia como obxectivo
elaborar un informe no que se identificaran e analizaran os problemas que impiden avanzar na
erradicacion das diferentes formas de violencia de xénero, e no que se incluiran un conxunto de
propostas de actuacion, entre elas as principais reformas que deben acometerse para dar
cumprimento efectivo a ese fin, asi como as recomendaciéns dos organismos internacionais. O
Congreso, na sua sesion plenaria do 28 de setembro de 2017, aprobou o Informe da Subcomisién

para un Pacto de Estado en materia de violencia de xénero.

Pola sua parte, a Comision de Igualdade do Senado decidiu, o 21 de decembro de 2016, a
creacion dunha Ponencia que estudase e avaliase, en materia de Violencia de xénero, os

aspectos de prevencion, proteccion e reparacion das vitimas, analizase a estratexia para alcanzar

e implementar un Pacto de Estado contra a Violencia de xénero e examinase a Lei organica
1/2004, de 28 de decembro. O 13 de setembro de 2017, o Pleno do Senado aprobou, por

unanimidade, o Informe da Ponencia de Estudo para a elaboracion de estratexias contra a

violencia de xénero.

Ambos informes contefien un conxunto de propostas para previr e combater a violencia contra a
muller e para mellorar na resposta que, desde as Instituciéns, se proporciona as mulleres vitimas

e as suas fillas e fillos menores.

Cuarto.- Que o Eixo 1 do Pacto de Estado: “Ruptura do silencio:sensibilizacion e prevenciéon”, no
seu apartado 4, recolle medidas dirixidas aos Medios de Comunicacion, tales “comprometer aos
medios de comunicacién a divulgar as sentenzas condenatorias recaidas nos casos de violencia
de xénero, co fin de axudar a erradicacién de calquera sensacion de impunidade respecto dos
autores destes crimes” (medida 43), “establecer un acordo marco para a corregulacion, a
especializacion e formacion de profesionais dos medios de comunicacion e publicidade” (medida
46), ou “atender as necesidades informativas da mocidade para frear condutas machistas que
desembocan en malos tratos”, (medida 56 ); asi como a medida 222 “Impulsar a formacion
especializada en violencia de xénero para os e as profesionais dos medios de comunicacion”

dentro do seu Eixo 5: “Impulso da formacion que garanta a mellor resposta asistencial”.

Quinto.- Que o Colexio Profesional de Xornalistas de Galicia ten entre as funcions recollidas no
artigo 3 dos seus Estatutos as de “exercer cantas funcions lle sexan encomendadas pola
Administracion e colaborar con ela mediante a relacion de estudos, emision de informes,
elaboracion de estatisticas e outras actividades relacionadas cos seus fins que poidan serlle
solicitadas ou acorden formular por propia iniciativa”, asi como as de “organizar cursos para a

formacion, actividades e servizos comuns profesionais para as persoas colexiadas”

Polo anterior, o Colexio Profesional de Xornalistas de Galicia considera importante colaborar coa
Administracion Autonémica Galega co fin de promover a igualdade entre mulleres e homes, e de
loitar contra a violencia de xénero, sendo, pola sua capacidade e pola sua implantacion en Galicia,

un medio idéneo para a realizacion das accidns previstas neste convenio de colaboracién.

Sexto.- Que o Decreto lexislativo 2/2015, do 12 de febreiro, polo que se aproba o texto refundido
das disposicions legais da Comunidade Autbnoma de Galicia en materia de igualdade conta cun
capitulo especifico sobre “Igualdade de oportunidades e medios de comunicacién”, establecendo

nos artigos 13 e 14 que a Xunta de Galicia, a través dos medios de comunicacion de titularidade

autonémica e a través daqueles nos que participe ou aos que subvencione, garantira a

transmisién dunha imaxe igualitaria, plural e non estereotipada das funciéons das mulleres e dos
homes na sociedade, asi como tamén a emision de programas tendentes a erradicar todas as
formas de violencia de xénero, e a realizacion de campanas de sensibilizacién contra a violencia

de xénero.

Sétimo.- Que os medios de comunicacion tefien a obriga social de ser unha ferramenta para
denunciar a violencia machista, concienciar a sociedade e servir de canle de difusiéon de
mensaxes que contriblan a solucion deste grave problema. A formaciéon das e dos profesionais
dos medios de comunicacién para o exercicio dun xornalismo responsable e con perspectiva de
xénero axuda na prevencion da violencia de xénero e, en ultima instancia, na proteccion das
vitimas. A violencia de xénero forma parte da axenda mediatica dende hai xa tempo, sendo
necesario incorporar boas practicas que permitan, tanto a reflexion sobre un problema social de
primeira orde, como a erradicacién dunha realidade que lle custa a vida a medio cento de mulleres

cada ano en Espafia.

Oitavo.- Que a Conselleria de Emprego e Igualdade, a través da Secretaria Xeral da Igualdade, e
o Colexio Profesional de Xornalistas de Galicia consideran de interese o establecemento de acciéns
conxuntas de sensibilizacién e formacion en materia de igualdade e de loita contra a violencia de
xénero. Con ditas acciéns cumprese cun obxectivo de utilidade publica e de interese social, xa
que se esta a concienciar a sociedade sobre a importancia e a necesidade que supdén a
participacion das mulleres en todos os ambitos, asi como tamén de erradicar calquera forma de

violencia de xénero.

Noveno.- Que a concesion directa da subvencion a través deste convenio se efectuara ao abeiro
dos artigos 19.4.c) e 26 da Lei 9/2007, do 13 de xufo, de subvenciéns de Galicia, e o artigo 40 do
Decreto 11/2009, do 8 de xaneiro, polo que se aproba o Regulamento da Lei 9/2007, no que se
prevé a posibilidade de excepcionar do réxime ordinario de concorrencia competitiva en base ao
caracter singular das subvencions e razons de interese publico, social e humanitario, cal é o caso
no que o interese prioritario € sensibilizar a cidadania no rexeitamento frontal a todo tipo de

violencia.

Polo tanto, xa que existe un interese mutuo coincidente, e para dar un axeitado cumprimento aos

intereses xerais, as duas partes acordan concertar este acordo consonte as seguintes

CLAUSULAS

Primeira.- Obxecto

O presente acordo ten por obxecto establecer as condiciéns de colaboracion entre a Conselleria
de Emprego e Igualdade e o Colexio Profesional de Xornalistas de Galicia, para colaborar na
sensibilizacion social fronte & violencia de xénero e na formacién de profesionais en materia de
igualdade e prevencion e tratamento da violencia de xénero, no marco do Pacto de Estado contra

a Violencia de Xénero .
Segunda.- Compromisos das partes

Para a realizacion das accions obxecto do presente acordo, as partes asinantes asumen os

seguintes compromisos:
O Colexio Profesional de Xornalistas de Galicia comprométese a:

1. Colaborar coa Conselleria de Emprego e Igualdade, a través da Secretaria Xeral da
Igualdade, no desenvolvemento dun Plan de formacién en materia de igualdade e
prevencion e tratamento da violencia de xénero, dirixido a profesionais dos medios de
comunicacion, que fomente un cambio de actitude respecto a violencia contra as mulleres,
que non xustifique, banalice ou incite a este tipo de violencia, que elimine os estereotipos

sexistas e promova a toma conxunta de decisidéns entre homes e mulleres.
2. Potenciar a visibilidade das campanas institucionais contra a violencia de xénero.

3. Difundir a través da sua paxina web e redes sociais, pautas para un axeitado tratamento

informativo da violencia de xénero.
4. Utilizar nas stas comunicacions unha linguaxe e/ou imaxes non sexistas.

Estas acciéns seran levadas a cabo no periodo de vixencia do presente convenio e para a
realizacién destes compromisos podera solicitar & Secretaria Xeral da Igualdade o asesoramento

que considere necesario.

A Conselleria de Emprego e Igualdade, a través da Secretaria Xeral da Igualdade, comprométese

a:

1. Coordinar o desenvolvemento do Plan de formaciéon en materia de igualdade e prevencion e

tratamento da violencia de xénero, dirixido a profesionais dos medios de comunicacion.

2. Facilitar ao Colexio Profesional de Xornalistas de Galicia a informacion precisa sobre os

recursos existentes para loitar contra a violencia de xénero e apoiar as suas vitimas, asi como

calquera outra informacion, cando asi o demande.

3. Realizar, revisar e/ou actualizar cantos materiais se estimen necesarios no

desenvolvemento das actividades previstas no presente Convenio de colaboracion.
4. Realizar o seguimento das actividades obxecto deste convenio.

Terceira.- Financiamento

Para sufragar os gastos derivados do presente convenio, a Conselleria de Emprego e Igualdade,
a través da Secretaria Xeral da Igualdade, achegara a cantidade total de quince mil euros
(15.000 €) con cargo a aplicacion orzamentaria 11.02.313D.481.2 (cédigo de proxecto 2018
00112) dos orzamento xerais da Comunidade Auténoma de Galicia para o ano 2021, para os
gastos efectivamente realizados no exercicio 2021 derivados do desenvolvemento das acciéns

previstas na clausula segunda.

O presente financiamento enmarcase nos fondos do Pacto de Estado contra a Violencia de

Xénero (Ministerio de Igualdade), correspondentes a Comunidade Autbnoma de Galicia.

Cuarta.- Gastos subvencionables

De acordo co previsto no artigo 29 da Lei 9/2007, do 13 de xufo, de subvenciéns de Galicia,
consideraranse subvencionables os gastos que, sen admitir dubida, respondan a natureza da
actividade subvencionada e que sexan realizados e pagados entre 0 1 de maio de 2021 e o 30 de
novembro de 2021. En ningun caso o custe de adquisicién dos gastos subvencionables podera

ser superior ao valor de mercado.

Quinta.- Xustificacion da subvenciéon e pagamento

A xustificacion dos gastos efectuarase segundo a modalidade de conta xustificativa, de acordo co
previsto no artigo 28 da Lei 9/2007, do 13 de xufo, de subvencions de Galicia e no artigo 48 do
Decreto 11/2009, do 8 de xaneiro, polo que se aproba o Regulamento da Lei 9/2007, do 13 de

xufo, que a desenvolve, mediante a presentacién da seguinte documentacion:

m Memoria de actuacién, subscrita polo 6érgano competente da entidade, xustificativa do
cumprimento das condiciéns impostas na concesidon da subvencién, con indicacion das

actividades realizadas, numero de acciéns formativas realizadas, numero de participantes e

6

un resumo global dos resultados obtidos. Asi mesmo, entregarase a dita memoria en formato

editable. Como anexo a dita memoria debe achegarse unha ficha cuantitativa segundo o

modelo facilitado pola Secretaria Xeral da Igualdade.

m Certificacion expedida polo 6rgano competente da entidade, na que se relacionen os gastos
realizados, con identificacion dos acredores cos seus NIF, os documentos xustificativos, os

importes e as datas de pagamento.

m Facturas, néminas ou documentos de valor probatorio equivalente no trafico xuridico
mercantil ou con eficacia administrativa, incorporados na relacién a que se fai referencia no
punto anterior e a documentacion acreditativa do pagamento, seguindo a orde indicada
na relaciéon do punto anterior. No caso de non achegarse os orixinais, acompafarase unha
declaracién asinada polo 6rgano competente da entidade indicando que as facturas orixinais

estan en poder da entidade.
Non se admitirdn os pagamentos en efectivo.

m Cando formen parte da conta xustificativa documentos de gastos que impliquen ingresos a
conta do IRPF ou cotas por seguros sociais liquidables con posterioridade a data de
xustificacion, o importe destes ingresos ou cotas considerarase xustificado coa
presentacion do documento de gasto (factura, némina ou documento equivalente), no que se
reflicta o importe da retencion ou cotizacion devengadas na data de xustificacion, quedando
a entidade obrigada a presentar os documentos acreditativos da sua liquidez nos dez dias
seguintes ao remate dos prazos legalmente establecidos para o seu ingreso no periodo
voluntario; en todo caso, a dita presentacion tera como data limite o derradeiro dia do mes

seguinte ao ultimo trimestre do exercicio da vixencia deste convenio.

m Declaracion responsable de non ter solicitado ou percibido outras axudas para a mesma
finalidade procedentes das distintas administraciéns publicas ou doutros entes publicos ou

privados, nacionais ou internacionais.

m Declaracién responsable de estar ao dia no cumprimento das obrigas tributarias ou fronte a
Seguridade Social e de non ter pendente de pagamento ningunha outra débeda coa
Administracién publica da comunidade auténoma ou ben as certificacions acreditativas de

estar ao dia no cumprimento das ditas obrigas.

A vista desta documentacion, a Subdireccién Xeral para o Tratamento da Violencia de Xénero,

como 6rgano competente da Secretaria Xeral da Igualdade da Conselleria de Emprego e
Igualdade, comprobara a realizacion da actividade e o cumprimento da finalidade da subvencion
e, unha vez comprobado o cumprimento, expedira un certificado acreditativo da verificacién

realizada e tramitara o pagamento.

Se o importe xustificado fose menor ao previsto na clausula segunda deste convenio, e sempre
que se cumpra coa finalidade para a que se concedeu a subvencion, procedera o pagamento da

subvencion na contia que sexa obxecto de xustificacion.

A Conselleria de Emprego e Igualdade, a través da Secretaria Xeral da Igualdade, reservarase o
dereito a solicitar toda a documentacién que considere precisa en relacion coa xustificacion do

obxecto do presente convenio.

O prazo para presentar a documentacion xustificativa da subvencion por parte da entidade

beneficiaria remata o 3 de decembro de 2021.

Sexta.- Memoria final

O Colexio Profesional de Xornalistas de Galicia remitira & Secretaria Xeral da Igualdade unha
memoria final de actuacion do exercicio 2021, na que se recolleran as actuaciéns desenvolvidas e
que incluird o numero de persoas participantes, desagregadas segundo os criterios establecidos,
os medios humanos e materiais empregados e aqueles outros aspectos que a entidade considere

salientables.

A devandita memoria debera ser remitida antes do 31 de xaneiro de 2022.

Sétima.- Tramitacion na sede electronica da Xunta de Galicia

A documentacion relativa a tramitacion deste convenio de colaboracién presentarase por medios
electronicos a través da sede electronica da Xunta de Galicia (https://sede.xunta.gal). Para estes
efectos empregarase o procedemento PR004, que ten por obxecto a presentacion electrénica de
solicitudes, escritos e comunicacions que non conten cun sistema electronico especifico
establecido na normativa reguladora de cada procedemento nin cun modelo electronico

normalizado.

Para a presentacién das solicitudes podera empregarse calquera dos mecanismos de

identificacion e sinatura admitidos pola sede electronica da Xunta de Galicia, incluindo o sistema

de usuario e clave Chave 365 (https://sede.xunta.gal/chave365).

As persoas interesadas responsabilizaranse da veracidade dos documentos que presenten.

Excepcionalmente, a Administracion podera requirir a exhibicion do documento orixinal para o

cotexo da copia electrénica presentada.

No caso de que se achegue a documentacion de forma presencial, requiriraselle para que a
emende a través da sua presentacion electronica. Para estes efectos considerarase como data de

presentacion aquela en que fose realizada a emenda.

No caso de que algun dos documentos que se van presentar de forma electrénica supere os
tamafnos maximos establecidos ou tefia un formato non admitido pola sede electrénica da Xunta
de Galicia, permitirase a sua presentacién de forma presencial dentro dos prazos previstos e na
forma indicada no paragrafo anterior. A informacion actualizada sobre o tamafio maximo e os

formatos admitidos pode consultarse na sede electrénica da Xunta de Galicia.

Oitava.- Notificacions

As notificaciéns practicaranse por medios electréonicos nos termos previstos na normativa

reguladora do procedemento administrativo comun.

As notificacidns electronicas realizaranse mediante o Sistema de notificacion electronica de
Galicia-Notifica.gal, disponible a través da sede electronica da Xunta de Galicia

(https://sede.xunta.gal). Este sistema remitira avisos de posta a disposicion das notificaciéons a

conta de correo e/ou teléfono maobil facilitados pola entidade. Estes avisos non teran, en ningun
caso, efectos de notificacion practicada e a sua falta non impedira que a notificacién sexa

considerada plenamente valida.

Neste caso as persoas interesadas deberan crear e manter o seu enderezo electrénico habilitado
unico a través do Sistema de Notificacion Electronica de Galicia — Notifica.gal, para todos os
procedementos administrativos tramitados pola Administracion xeral e do sector publico
autonoémico. En todo caso, a Administracion xeral podera de oficio crear o indicado enderezo, aos
efectos de asegurar o cumprimento polas persoas interesadas da sua obriga de relacionarse por

medios electronicos.

As notificacidns entenderanse practicadas no momento en que se produza o acceso ao seu
contido e entenderanse rexeitadas cando transcorresen dez dias naturais desde a posta a

disposicion da notificacion sen que se acceda ao seu contido.

Se o envio da notificacion electronica non fose posible por problemas técnicos, practicarase a
notificacion polos medios previstos na normativa reguladora do procedemento administrativo

comun.

Novena.- Pagamentos a conta

Poderanse realizar pagamentos a conta por un importe de ata o 80% do importe da subvencion
conforme ao artigo 62 do Regulamento da Lei de subvenciéns de Galicia, aprobado polo Decreto
11/2009, do 8 de xaneiro, que poderan supofier a realizacion de pagamentos fraccionados que
responderan ao ritmo da execucion das accidons subvencionadas, aboandose por contia
equivalente a xustificacion presentada. Para proceder ao seu pagamento, a entidade debera

enviar a documentacion xustificativa relacionada na clausula quinta, agas a memoria de actuacion.

De acordo co establecido no artigo 65.4.f) do Decreto 11/2009, do 8 de xaneiro, polo que se
aproba o Regulamento da Lei 9/2007, do 13 de xufio, de subvenciéns de Galicia, en relacién cos
artigos 62.3 e 67 do mesmo corpo legal, quedan exonerados da constitucién de garantias os
beneficiarios e as beneficiarias de subvenciéns con cargo aos créditos orzamentarios
correspondentes ao capitulo 1V, transferencias correntes, destinados a familias e institucions sen

fins de lucro.

Décima.- Reintegro da subvencion

A axuda concedida ao amparo deste convenio podera ser obxecto de modificacién, revogacién ou
reintegro total ou parcial, xunto cos xuros de demora, cando concorran as circunstancias previstas
nos artigos 32 e 33 da Lei 9/2007, do 13 de xufio, de subvencions de Galicia, no Decreto 11/2009,
do 8 de xaneiro, polo que se aproba o Regulamento da Lei 9/2007, do 13 de xufo, e na Lei

38/2003, do 17 de novembro, xeral de subvencions.

De acordo co artigo 14.1. n) da Lei 9/2007, do 13 de xuho, de subvencions de Galicia, os criterios
de graduacién dos posibles incumprimentos para determinar a cantidade a minorar ou reintegrar

seran os seguintes:

- O incumprimento total dos fins para os que se concede a subvencion, da realizacion dos gastos
subvencionados ou da obriga de xustificacion dara lugar & perda do dereito ao cobro ou, no seu

caso, ao reintegro da totalidade da axuda percibida.

- Calquera outro incumprimento considerarase incumprimento dos fins para os que se concedeu a
axuda, da realizacién dos gastos subvencionables ou da obriga da xustificacion, e dara lugar a
perda do dereito ao cobro ou, no seu caso, ao reintegro na porcentaxe correspondente a

inversion non efectuada ou non xustificada.

En caso de incumprimento do presente convenio, transgresion na sua execucion ou desestimento

pola outra parte, procederase a sua inmediata disolucion. Concorridos tales supostos

reintegrarase ao Tesouro da Xunta de Galicia as contias aboadas, cos xuros a que dean lugar, de

conformidade coa normativa autondmica de aplicacion e nos prazos mais perentorios que esta

dispuxese.

Toda alteracion das condiciéns tidas en conta para a concesion desta axuda e, en todo caso, a
obtencion concorrente de subvencidéns ou axudas outorgadas por outras administracions ou entes
publicos ou privados, nacionais ou internacionais, podera dar lugar a modificacion da contia da

axuda contemplada no presente convenio.

Décimo primeira.- Compromiso das partes

O Colexio Profesional de Xornalistas de Galicia, como entidade beneficiaria da subvencion,

comprométese a:

- Desenvolver as actuacions recollidas na clausula primeira deste convenio, e que constitien o
seu obxecto, e xustificar a realizacion da actividade e o cumprimento da finalidade que
determinou a concesién da subvencion, sen percibir ningunha remuneracién por parte das

persoas usuarias deste programa.

- Realizar a divulgacién das actuacions segundo as instruciéns que determine a Secretaria Xeral
da Igualdade e facer constar expresamente en toda publicidade ou presentacion publica que se
realice o logotipo da Xunta de Galicia, asi como que as axudas estan a ser financiadas con
fondos do Pacto de Estado contra a Violencia de Xénero (Ministerio de Igualdade), deixando
constancia, se fora o caso, na sinalizacion exterior dos lugares onde se realicen as accions, e
sempre nas actividades de difusion, que estas se financian cos mencionados fondos (incluindo o
logotipo do Ministerio ademais do da Xunta de Galicia e demais logotipos estipulados pola

Comunidade Auténoma de Galicia).

- Empregar a lingua galega en todas as actuaciéns derivadas do presente convenio, incluindo a
informacién en paxinas web. Non obstante o anterior, empregarase a lingua castelan se esta é a

elixida pola persoa interesada.

- Facilitar toda a informacion que lle sexa requirida pola Intervencién Xeral da Comunidade
Auténoma, o Tribunal de Contas e o Consello de Contas, no exercicio das suas funcions de

fiscalizacion e control do destino das axudas.

- Cumprir os requisitos para poder obter a condicién de beneficiaria ou entidade colaboradora
establecidos no artigo 10 da Lei 9/2007, do 13 de xufo, de subvencions de Galicia e tamén
debera cumprir o resto das obrigas recollidas no artigo 11 da devandita lei e na Lei 38/2003, de

17 de novembro, xeral de subvencions.

- Comunicar a Secretaria Xeral da Igualdade calquera modificacién das condiciéns tidas en conta

para a concesion da subvencion, asi como dos compromisos e obrigas asumidas e, de ser o
caso, a obtencién concorrente de subvenciéns ou axudas para a mesma finalidade procedentes
de calquera Administracion ou ente publico nacional ou internacional. Esta comunicacion debera
efectuarse tan pronto como se cofieza e, en todo caso, con anterioridade a xustificacion da

aplicacion dos fondos recibidos.

- Presentar, antes da sinatura deste convenio, certificacions de atoparse ao corrente no
cumprimento das obrigas tributarias e fronte a Seguridade Social e de non ter pendente de pago
algunha outra débeda coa Administracion publica da Comunidade Autdbnoma, asi como unha
declaracion responsable de non estar incursa en ningunha das prohibicions para obter a
condicion de beneficiario, establecidas no artigo 10 da Lei 9/2007, do 13 de xufo, de
subvenciéons de Galicia, de conformidade co disposto nos artigos 10 e 13 do Regulamento da

dita lei, aprobado polo Decreto 11/2009, do 8 de xaneiro.

- Reintegrar a subvencion percibida no caso de incumprimento das condicions establecidas para a

suia concesion.

- Subministrar a Secretaria Xeral da Igualdade, en virtude do disposto no artigo 4 da Lei 1/2016,
do 18 de xaneiro, de transparencia e bo goberno, previo requirimento, toda a informacion
necesaria para o cumprimento pola Conselleria de Emprego e Igualdade, das obrigas previstas
no Titulo | da citada lei. O incumprimento desta obriga determinara, se é o caso, a imposicién

das multas coercitivas previstas no numero 4 do citado artigo.

- Tratar dun xeito confidencial toda a informacion recibida directa ou indirectamente e non utilizar
ningun dato desa informacién de maneira distinta ao obxecto do presente convenio. Asi mesmo
queda obrigado a manter de forma confidencial e a non revelar ningun dato da informacién

cofecida sen o consentimento previo da Secretaria Xeral da Igualdade.
- As demais obrigas previstas no artigo 11 da Lei 9/2007, do 13 de xufio.

A Conselleria de Emprego e Igualdade, a través da Secretaria Xeral da Igualdade, comprométese
a colaborar no financiamento do custe das actuacions previstas a través do outorgamento dunha

subvencion polo importe establecido na clausula segunda.

Décimo segunda.- Compatibilidade

Esta axuda é incompatible coa obtencién doutras subvencions, axudas, ingresos ou recursos
doutras entidades para a mesma finalidade procedentes de calquera Administracidon ou entes

publicos ou privados, nacionais, da Union Europea ou de organismos internacionais.

Décimo terceira.- Inexistencia de relacion laboral

A subscricion do presente convenio non implicara relacién laboral ou de calquera outra natureza
entre a Conselleria de Emprego e Igualdade, ou calquera organismo ou entidade dependente ou
vinculado a mesma, e as persoas ou profesionais que desenvolvan as acciéns que constitien o
seu obxecto, de tal xeito que, por este concepto, non se lle podera esixir a este departamento
ningunha responsabilidade directa nin subsidiaria por actos ou feitos acaecidos no

desenvolvemento deste.

Décimo cuarta.- Modificacion do convenio

Toda alteracion das condicions tidas en conta para a concesion da subvencion dara lugar a
modificacion do convenio, sendo de aplicaciéon as previsidéns ao respecto contidas na Lei 9/2007,

de 13 de xufo, e no Regulamento da dita lei.

As modificacions do convenio adoptaranse por acordo expreso e escrito das partes asinantes, e

de acordo cos tramites que esixa a normativa vixente.

De conformidade co disposto no artigo 31.4 da Lei 14/2013, do 26 de decembro, de
racionalizacion do sector publico autondmico, os convenios subscritos pola Administracion xeral
da Comunidade Auténoma e as entidades instrumentais do sector publico autonémico poderan ser
obxecto de modificacion cando tefian como finalidade o logro dos obxectivos de estabilidade

orzamentaria e sustentabilidade financeira.

Décimo quinta.- Causas de resoluciéon

Seran causas de resolucion deste convenio:

- O incumprimento do seu obxecto.

- O incumprimento total ou parcial de calquera das clausulas que nel se establecen.
- O acordo unanime das partes asinantes.

- A decision xudicial declarativa da nulidade do convenio.

Décimo sexta.- Comision de seguimento

Para o seguimento do convenio e da sua execucion asi como para propofier solucions aos

conflitos que poidan xurdir na aplicacién e interpretacion das clausulas do convenio constituirase

unha comision de seguimento que estara integrada, por parte da Conselleria de Emprego e
Igualdade, pola Secretaria Xeral da Igualdade, que podera dispor que a substitia algun ou
algunha funcionario ou funcionaria desa Secretaria, e, por parte do Colexio Profesional de

Xornalistas de Galicia, o seu decano ou persoa que este dispofia para que o substitua.

A actuacion da Comisién de Seguimento axustarase ao establecido nos preceptos basicos da Lei
40/2015, do 1 de outubro, de réxime xuridico do sector publico, e na Lei 16/2010, do 17 de
decembro, de organizacion e funcionamento da administracion xeral e do sector publico

autonémico de Galicia.
Décimo sétima.- Natureza xuridica, réxime xuridico e xurisdicion competente

Este convenio ten natureza administrativa, e queda féra do ambito da Lei 9/2017, do 8 de

novembro, de contratos do sector publico, que os exclue expresamente no artigo 6.1.

Seralle de aplicacion o réxime determinado pola Lei 9/2007, do 13 de xufo, de subvenciéns de
Galicia; o Decreto 11/2009, do 8 de xaneiro, que a desenvolve; os preceptos basicos da Lei
38/2003, do 17 de novembro, xeral de subvenciéns, e do Real decreto 887/2006, que a
desenvolve; a Lei 1/2016, do 18 de xaneiro, de transparencia e bo goberno; a Lei 39/2015, do 1
de outubro, do procedemento administrativo comun das administracions publicas; na Lei 40/2015,
do 1 de outubro, de réxime xuridico do sector publico, e polas demais normas de dereito

administrativo aplicables e, no seu defecto, polas normas de dereito privado.

As controversias derivadas da aplicacion ou interpretacion do presente convenio seran resoltas en
ultima instancia pola persoa titular da Conselleria de Emprego e Igualdade, cuxas resolucions
pofien fin a via administrativa. Contra estes acordos cabe interpofier recurso contencioso-
administrativo ante o Tribunal Superior de Xustiza de Galicia, de conformidade co disposto na Lei

29/1998, do 13 de xullo, reguladora da xurisdicién contencioso-administrativa.
Décimo oitava.- Publicidade e rexistro do convenio

En cumprimento do disposto na Lei 1/2016, do 18 de xaneiro, de transparencia e bo goberno, e no
Decreto 126/2006, do 20 de xullo, polo que se regula o Rexistro de Convenios da Xunta de
Galicia, a Conselleria de Emprego e Igualdade, a través da Secretaria Xeral da Igualdade, remitira
os datos necesarios para a publicidade do convenio e informara na paxina web oficial da sua
subscricion cos seguintes datos basicos: identificacion das partes que intervefien, importe do

financiamento, data da sinatura, finalidade e periodo de vixencia.

referida publicidade. As partes asinantes do convenio manifestan o seu consentimento para que
os datos persoais que constan neste convenio, asi coma o resto das especificacions contidas no

mesmo, poidan ser publicados no Portal da Transparencia e Goberno Aberto.

Asi mesmo, de conformidade co Decreto 132/2006, do 27 de xullo, polo que se regulan os
rexistros publicos creados nos artigos 44 e 45 da Lei 7/2005, do 29 de decembro, a Conselleria de
Emprego e Igualdade publicara no Diario Oficial de Galicia e na suia paxina web oficial, a relacién
das/dos beneficiarias/os e o importe das axudas concedidas e incluira as sancions que, como
consecuencia delas, se puidesen impofier nos correspondentes rexistros publicos. A sinatura do
convenio leva implicito o consentimento expreso da/o beneficiaria/o a favor da Administracion
concedinte, para o tratamento necesario dos datos relevantes da axuda concedida e a sua
publicidade.

Por outra banda, en cumprimento do disposto nos artigos 18 e 20.8 da Lei 38/2003, do 17 de
novembro, xeral de subvencions, comunicarase a subscricidon deste convenio a Base de Datos

Nacional de Subvencions, que opera como sistema nacional de publicidade de subvencions.

Décimo novena.- Proteccion de datos

En cumprimento dos artigos 29 e 30 do Regulamento (UE) 2016/679 do Parlamento Europeo e do
Consello do 27 de abril de 2016, relativo a proteccion das persoas fisicas en canto ao tratamento
de datos persoais e a libre circulacion destes datos e polo que se derroga a Directiva 95/46/CE
(Regulamento xeral de proteccion de datos), o Colexio Profesional de Xornalistas de Galicia en
calidade de encargado do tratamento, realizara actividades de tratamento por conta da Secretaria
Xeral da Igualdade da Conselleria de Emprego e Igualade, en calidade de responsable do
tratamento, respecto aos datos de caracter persoal necesarios para a execucion do presente

convenio.

Asi mesmo adaptaran as suas actuacions ao previsto na Lei organica 3/2018, do 5 de decembiro,
de proteccion de datos persoais e garantia dos dereitos dixitais, asi como nas demais disposicions

vixentes sobre a materia.

O tratamento de datos consistira nas actividades necesarias para xestionar o presente convenio.

15

[ACE: Verificacion: https://sede.xunta.gal/cve

w
E
2
=
X
©
2
e}
7]
o
=
o
h



https://sede.xunta.gal/cve?idcve=PebU6kYUT5

‘;rm ' E -
g XUNTA \@ AR IR RS (L yacobeoziz
2dl DE GALICIA g

Vixésima.- Vixencia
O presente Convenio tera vixencia dende a sua sinatura e ata o 31 de xaneiro de 2022.

Calquera das partes podera denunciar o acordo cunha antelacion minima de 15 dias a data da
sua finalizacion. Esta finalizacion non afectara o desenvolvemento e conclusiéon das actividades

que estivesen executandose.

Para que conste e para os efectos oportunos, en proba de conformidade, as partes asinan

eletronicamente o presente acordo de colaboracion.

A Conselleira de Emprego e Igualdade O Decano do Colexio Profesional de

Xornalistas de Galicia

Asinado por: LORENZANA SOMOZA, MARIA JESUS

Cargo: Conselleira
Data e hora: 15/10/2021 10:36:10

M2 JesuUs Lorenzana Somoza Francisco José Gonzalez Sarria

Galicia (Colexio Profesional de Xornalistas de Galicia)

Asinado por: GONZALEZ SARRIA, FRANCISCO JOSE
Cargo: Decano do Colexio Profesional de Xornalistas de
Data e hora: 07/10/2021 12:49:52

